
C R Ó N I C A S  V A Q U E I R A S 

Nesta nova entrega, tal e como cuestiona xa o título 
en referencia ao conxunto da fl ora bacteriana que 
albergan os animais, móstrovos algúns exemplos da súa 
participación na dixestión para os mamíferos herbívoros, 
entre os que se atopa o gando vacún.

Somos un individuo 
ou unha tropa?

Antón Camarero
Veterinario de Adial

O panel de cartón que ve-
des na imaxe chamámolo 
planning e serve para or-

ganizar o traballo en cada gandería.

Nel os gandeiros apuntan datas 
de partos, inseminacións e outros 
eventos reprodutivos das vacas. 
E vistes o que fan os caracois que 
están enriba del? Pois literalmen-
te estano merendando e, por iso, 
algunhas das notas escritas volvé-

ronse ilexibles. Nada importante, 
cun pouco de paciencia e a axuda 
do gandeiro recuperaremos a infor-
mación e apuntarémola nun novo.

E é que quizais non saibades que 
os caracois poden alimentarse de 
papel (o mesmo que as vacas ou as 
termitas). Ata hai pouco pensábase 
que o facían producindo encimas 
que dixerían a celulosa do papel; 
hoxe está demostrado que non. 
O segredo? Que teñen unha � ora 
bacteriana no seu aparello dixes-
tivo capaz de sacarlle proveito á 
celulosa.

Como curiosidade, os únicos ani-
mais nos que se detectaron encimas 
que dixiren celulosa son a lepisma, 
coñecido popularmente como ‘peixe 
de prata’ que percorre os chans das 
nosas casas (Ctenolepisma lineata),  
e un bivalvo con aparencia de ver-
me, Teredo navalis, ccoñecido como 
‘verme de barco’ ou ‘a broma’. 

Malia o seu nome, non resultaba 
ningunha broma para os mariños 
que navegaban en barcos de madei-
ra. Este bivalvo era capaz de ir aos 
poucos “comendo” a madeira dos 
seus cascos ata afundilos. Sen ne-
cesidade de bacterias simbióticas, 
estes dous pequenos animais son os 
únicos que teñen encimas capaces de 
romper a celulosa.

Como o título da entrada fai refe-
rencia precisamente ao conxunto da 
� ora bacteriana que albergan os ani-
mais, vouvos amosar algúns exem-
plos da súa participación na dixes-
tión para os mamíferos herbívoros:

Vacas: o rume e retículo son un 
verdadeiro tanque de fermentación 
de máis de 200 litros no que habi-
tan bacterias celulolíticas capaces 
de degradar a � bra (celulosa). As 
xatiñas máis novas son monogás-
tricas coma nós e só teñen desen-
volvido un estómago verdadeiro 
ou callar. O resto dos “estómagos” 
vanse desenvolvendo a medida 
que a xatiñas comeza a comer fo-
rraxe… E é que os ruminantes non 
nacen, fanse.

Para que o leite que mamen as 
xatas non quede atrapado nestes ru-
dimentarios preestómagos, fórmase 
unha canle de nome ‘pingueira eso-
fáxica’. Así, cando a xata estire o pes-
cozo para mamar nun acto re� exo, 
regúlase a formación desta pregadu-
ra para que pase o leite. Créase así 
un auténtico “acceso directo”.

Camélidos: recóllense aquí, ade-
mais do camelo e o dromedario, a fa-
milia americana que inclúe a llama, 
a alpaca e a vicuña. O dixestivo des-
tes herbívoros funciona coma o dos 
ruminantes, aínda que non se consi-
deren estritamente coma tales. Só te-
ñen tres compartimentos, pois o libro 
e o callar están fusionados nun só. 

Os ruminantes 
só teñen dentes 
incisivos na 
mandíbula inferior

 O RUME E O RETÍCULO SON 
UN VERDADEIRO TANQUE DE 
FERMENTACIÓN DE MÁIS DE 
200 LITROS NO QUE HABITAN 
BACTERIAS CELULOLÍTICAS 
CAPACES DE DEGRADAR 
A FIBRA

En gris, percorrido da 
goteira esofáxica

Esófago

Rume

Retículo
Libro

Callar

Outra diferenza cos ruminantes 
é que os camélidos non teñen pe-
zuños (teñen dous dedos con uñas 
en cada pé e almofadas plantares). 
Ademais, os camélidos mostran ras-
tros de incisivos centrais vestixiais 
no maxilar superior, mentres que os 
ruminantes só teñen dentes incisi-
vos na mandíbula inferior (a enxiva 
superior engrosada forma un rode-
te dentario. Védelo na foto?).

O dixestivo do coello é moi similar 
ao dos cabalos e, daquela, tamén é 
un animal moi delicado. Algúns dos 
nutrientes obtidos da fermentación 
da � bra son absorbidos a través 
da parede do cego, pero a maioría 
pasan a formar os ‘cecotrofos’, que 
son unhas feces brandas globulosas 
que este animal produce durante a 
noite e inxire á primeira hora da 
mañá con rapidez. Esta “discre-
ción” fai que algúns cunicultores 
descoñezan este hábito co que re-
ciclan as vitaminas, os aminoáci-
dos e o ácido láctico que produce 
a súa � ora intestinal. Volven así ao 
intestino delgado, onde o poder de 
absorción de nutrientes é moi supe-
rior ao intestino groso.

Como curiosidade cabe destacar 
que os cecotrofos non son exacta-
mente feces, polo que non podemos 
considerar a súa inxestión estrita-
mente como coprofaxia por parte 
dos coellos. Na coprofaxia verda-
deira, animais como o can ou o ca-
balo inxiren feces propias ou mes-
mo doutros animais. Fano coma 
unha forma de suplir unha carencia 
alimentaria, pero, ás veces, tamén 
debido a unha situación de estrés 
ou a un trastorno psicolóxico.

Pero non só os herbívoros necesi-
tan desta asociación coas bacterias 
para realizar funcións vitais. A pre-
senza desta � ora simbiótica no intes-
tino faise necesaria nos omnívoros, 
coma o humano e o porco, e tamén 
nos carnívoros, coma o can e o gato. 
As bacterias simbióticas impiden que 
outras bacterias poidan infectarnos e 
provocar enfermidades e tamén me-
lloran a dixestibilidade de certos nu-
trientes. Novas investigacións rela-
cionan a composición desta � ora coa 
obesidade, diabetes, cicatrización das 
feridas e alteracións mentais.

E escribindo sobre o tema das 
bacterias que viven en nós, pen-
so agora na teoría endosimbiótica 
emitida en 1967 pola bióloga Lynn 
Margulis, que quere complementar 
a teoría da evolución de Darwin. 
Segundo esta teoría, hai millóns 
de anos as mitocondrias e os clo-
roplastos eran células similares ás 
bacterias actuais que se aloxaron 
de� nitivamente en células máis 
grandes. Así xurdiron as células 
eucariotas, dotadas con orgánulos 
capaces de producir enerxía e de 
realizar a fotosíntese respectiva-
mente. Isto explicaría a razón de 
que teñan ADN propio, o que lle 
permite unha multiplicación au-
tónoma independente á da célula 
que as posúe. Segundo esta teoría, 
alcanzaríase unha fusión de ambas 
as especies e gran parte do progre-
so evolutivo deberíase ao consor-
cio entre organismos con xenomas 
diferentes.

Esta teoría premia o cooperati-
vismo da endosimbiose fronte ao 
egoísmo do triunfo do mellor adap-
tado na teoría da evolución. Aínda 
que a teoría é bela, hai que adver-
tir que é cuestionada por moitos 
expertos da comunidade cientí� ca. 
Eu quédome coa idea porque… se 
non è vero, è ben trovato.

Independentemente de que a sim-
biose forme parte ou non do proce-
so evolutivo, denominámonos a nós 
mesmos individuos, pero estamos 
constituídos por unha tropa de bechi-
ños tan dispares coma os personaxes 
do camarote dos irmáns Marx. 

Outro modelo de herbívoro son 
os équidos. No cabalo, os cegos do 
intestino groso teñen un volume de 
máis dun cento de litros e funcionan 
como os preestómagos dos rumi-
nantes. En certa maneira este siste-
ma pretende ser máis e� ciente, pois 
as partes nutritivamente de máis 
calidade non sofren a fermentación, 
absorbéndose directamente no in-
testino delgado. Nutrientes coma a 
glicosa e os aminoácidos absórben-
se tras pasar polo estómago directa-
mente ao intestino (nos ruminantes 
con todo degrádanse). As partes me-
nos dixestibles como a � bra déixan-
se para o � nal para que fermente no 
intestino groso. Isto pode provocar-
lle ao cabalo un problema: o embo-
tellamento de alimento � broso na 
parte � nal do intestino…, o que fai a 
este animal moi susceptible a pade-
cer cólicos e obstrucións.

Nueva incorporación al...

En vídeo

Equipo GENEadvance®

Sara Fernández - Granja La Ria SC - Escobedo de Camargo (Cantabria)

Vacas en ordeño: 90
Número de ordeños: 3,6/vaca/día
Producción media: 40,0 litros/vaca/día
Porcentaje de grasa: 3,7%
Porcentaje de proteína: 3,3%

En cifras...
GRANJA LA RIA

®

Escanee el código QR para obtener más información o visite: www.absglobal.com/es/geneadvance/

     Gracias a  GENEadvance® tenemos un asesoramiento, no sólo con los 
toros que utilizamos, sino también en los animales que escogemos para 
sexar.

“ “

Sara Fernández - Granja La Ria SC - Escobedo de Camargo (Cantabria)

vaca más rentable 

Seleccione las 
mejores hembras 
para alcanzar los 

objetivos genéticos 
y de número de 

novillas.

Maximice su 
estrategia de 

Sexcel® y Beef 
InFocus™

Pruebas genómicas 
de las hembras:

» Para seleccionar 
las mejores 
madres

» Validar los 
resultados 
obtenidos

®

GENEadvance® acelerará la mejora genética de su rebaño para obtener un mejor rendimiento futuro. Este 
producto combina nuestro asesoramiento y acompañamiento en su estrategia reproductiva y genética con lo 
último en tecnología genómica y la genética líder del mercado.  

Asesoramiento y acompañamiento en
Estrategia Reproductiva y Genética

¿Cómo lo hacemos?

Hoy en día es 
la clave tener 

animales 
genéticamente 

de alto valor 
y que eso 

repercuta en la 
producción y en 

la salud.

